
作者：張懷瓘　唐

本作品收錄於《全唐文/卷0432》

我唐四聖，高祖神堯皇帝、太宗文武聖皇帝、高宗天皇大聖皇帝，鴻猷大業，列乎冊書，

多才能事，俯同人境。翰墨之妙，資以神功，開草隸之規模，變張王之今古，盡善盡美，

無得而稱。今天子神武聰明，制同造化，筆精墨妙，思極天人。或頌德銘勳，函耀金石，

或恩崇惠縟，載錫侯王。赫矣光華，懸諸日月，然猶進而不已，惟奧惟元。非區區小臣，

所敢揚述。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

